
ESTEBAN GARIBAY eta ZAMALLOA 

A RRASATE-ko erri leñargian jayo dan seme ospetsuenetako bat, Ga- 
ribay izan da. 

Ogeita amabi urte zituenerako, idatzi zuben ordu arte iñork argita- 
ratu bageko kondaira: «España-ko kondaira bakida». 1571-garren urtian 
agertu zan lenbiziko aldiz Anberes-en eta Barzelona-n 1628-garren bi- 
garrena. 

Ontaz gañera, beste zenbait idazki gain gañekoak egin zituben, 
bati bat: «Ilustraciones genealógicas de los Católicos Reyes de Espa- 
ña», «Grandezas de España» eta «Memorial histórico español», izen- 
datuak. 

Guztiz argi, pizkor eta azkarra zala, lazter igarri zioten, eta beren 
laguntzarako aukeratu zuten España-ko erregiak. 

1576-garren urtia ezkero erregearen gelatzale izendatu zuten, urren- 
go urtian guda-ko goarpelari nai zuten jarri baña ez zuben berak nai 
izan; eta azkenik 1592-garren urtian Felipe bigarrenaren eragoari ipiñi 
zuten. 

Arrasate-n jayo zan 1533-ko Marchuaren 9-an eta il zan Madrid-en 
1599-garren urtian. 

Azken-borondatian aitortzen zuben, nai zubela bere erriyan zan 
Aita Done Franzizko-ren bapildean, lurperatzia bere ezurrak. 

Bere jayo-echean oroikarri bat jarriya dago. An irakurtzen da, leku 
artan jayo zala Garibay eta bertan idatzi zubela «España-ko kondaira 
bakida». 

Goitutzen dute erria-ren izena, bere seme argidotarren egipen go- 
goangarriak. Ala alchatzen dute, eta alchatzen dute ezin esan liteken 
goietara Arrasate-ren izena, Garibay ospetsuen egipen illezkorrak. 

